
ASUNTO: Resolucion da Comision da Transparencia de Galicia na reclamacién presentada
ao amparo do artigo 28 da Lei 1/2016, do 18 de xaneiro, de transparencia e bo goberno

Vista a reclamacién presentada porfjj G cdiante escrito do 26 de

novembro de 2020, e considerando os antecedentes e fundamentos xuridicos que se
especifican a continuacién, a Comisién da Transparencia na sesién celebrada o dia 23 de
febreiro de 2021, adopta a seguinte resolucion:

ANTECEDENTES

Primeiro. || GG - csctou, mediante escrito con entrada no rexistro

do Valedor do Pobo o0 26 de novembro de 2020, unha reclamacién ao amparo do disposto no
artigo 28 da Lei 1/2016, do 18 de xaneiro, de transparencia e bo goberno, desestimacion da
sta solicitude de acceso ante Conselleria de Sanidade, as auditorias de acreditacién de
hospitais realizadas pola Conselleria de Sanidade de acordo co Decreto 52/2001, polo que se
regula a acreditacion dos centros hospitalarios da Comunidade Autonoma de Galicia.

O reclamante indica que se lle denegou a informacion en base a que as auditorias son
ferramentas de carécter interno que se utilizan para o proceso de acreditacion hospitalaria, e
ademais en ditas auditorias figuran datos de caracter persoal e informacion sensible protexida
pala Lei orgénica 3/2018, de proteccion de datos de carécter persoal e garantia dos dereitos
dixitais e se lle indica que todo caso, pode dirixir a solicitude as correspondentes xerencias das
Areas Sanitarias.

0 interesado remite escrito dirixido a Subdirectora Xeral de Inspeccion de Servizos Sanitarios
(que carece de sinatura e rexistro de entrada na Conselleria de Sanidade, polo se descofiece
si efectivamente foi presentado), no que en resumo pon de manifesto que o artigo .3.1 e) da
Lei 1/2016 (debe ser un erro e a referencia debe ser ao artigo 8.1.e) da dita Lei) establece que

se facilitard informacidn sobre "os resultados das avaliacidons de calidade efectuadas". De
acordo co Decreto 52/2001, as auditorias son un sistema de acreditacion que permite cofiecer
os niveis de calidade dos hospitais e identificar as posibles areas de mellora. Considera que
nas ditas auditorias non figuran mais datos de caracter persoal que o nome e apelidos de
titulares de postos de traballo, que son datos irrelevantes para a solicitude e considera que
son datos publicos, sen que se xustificase a existencia de limites na informacién solicitada.

O interesado afirma que € consciente de que deben adicarse recursos para localizar,
recompilar e facilitar as auditorias, no que se ofrece a colaborar, dada a sua condicién de
bibliotecario do sistema, e cos filtros e controis que estimen procedente.

0 escrito vifia acompafiado de copia da solicitude presentada, da resposta @ mesma e do seu
DNI.

Segundo. Con data do 18 de xaneiro de 2021 déuselle traslado da documentacidn achegada
polo reclamante a Conselleria de Sanidade para que, en cumprimento da normativa de
transparencia, achegase informe e copia completa e ordenada do expediente.

Terceiro. Con data do 1 de abril de 2021 a Conselleria de Sanidade contesta a peticion
remitindo o informe e o expediente instruido.

Neste informe, en resumo, indicase que con data do 29 de setembro de 2020 contestouse &
solicitude no senso de que non era posible facilitar o acceso solicitado xa que as auditorias
son ferramentas de caracter interno que se utilizan no proceso de acreditacion hospitalaria,
considerandoas informacién auxiliar ou de apoio, que non tefien transcendencia publica nin
directa cara a terceiros, son recomendaciéns de melloras realizadas por un drgano
especializado, solicitadas polos xerentes das areas ou directores de hospital para cofecer o
grao de eficiencia, eficacia, e de cumprimento de protocolos, etc. de unidades concretas cara
4 sua acreditacidn, conforme ao Decreto 52/2001, de 22 de febreiro.

Considera a Conselleria que o amplo volume da informacion solicitada, que se ben foi
matizada polo solicitante, a expedientes desde o ano 2001, implica unha labor de
recompilacion que suporia a utilizacion dun elevado numero de recursos humanos, que
deixarian de facer as suas actividades habituais, e que pola antigliidade desta documentacion,
probablemente soamente se dispofia parcialmente dela, estando moita destruida.

Asi mesmo, a informacion acadaria datos de satide de persoas que se atopan protexidas pola
lexislacion vixente, cuxa eliminacion- no caso de accederse a informacidn- tamén implicaria a
utilizacién de moitos recursos humanos no senso antes descrito.

]

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacidn publica
e bo goberno, de caracter basico na stia practica totalidade, establece que contra toda
resolucion expresa ou presunta en materia de acceso a informacién, podera interpoiierse
unha reclamacion ante o Consejo de Transparencia y Buen Gobierno, con caracter potestativo
e previa a sUa impugnacion en via contencioso-administrativa. Esa mesma lei, na sua
disposicidn adicional cuarta, establece que a resolucion da reclamacion prevista no artigo 24
corresponderd, nos supostos de resolucidns ditadas polas Administraciéns das Comunidades
autonomas e o seu sector publico, e polas Entidades Locais comprendidas no seu ambito
territorial, ao 6rgano independente que determinen as Comunidades Autonomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucion expresa ou presunta en materia de acceso a informacién publica,
podera interpofierse unha reclamacion ante o Valedor do Pobo, correspondendo a Comision
da Transparencia, de acordo co disposto no artigo 33, a resolucion das devanditas
reclamacions.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacion axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamacions contra resolucions en materia de acceso a informacién, que ten caracter
potestativo e previo & impugnacion en via contencioso-administrativa, axustardan a sua
tramitacidn ao disposto na lexislacidn de procedemento administrativo comun en materia de
recursos.

Terceiro. Dereito de acceso a informacion pablica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder a informacion publica, entendida esta como os contidos ou documentos, calquera
que sexa o seu formato ou soporte, que consten en poder dalgln dos suxeitos incluidos no
ambito de aplicacion desta lei e que fosen elaborados ou adquiridos en exercicio das suas
funciéns, do mesmo xeito que a definicion contida no artigo 13 da Lei estatal 19/2013 que ten
caracter basico.

O concepto de informacion publica e o dereito de acceso 4 mesma configiranse de forma
ampla tanto na normativa autondmica como na estatal. Os titulares do dereito son todas as

persoas, sen que o solicitante estea obrigado a motivar a sta solicitude de acceso a
informacion (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacidn relativa a agquela actividade (art. 1). No seu
preambulo sinala que a transparencia, o acceso a informacion publica e as normas de bo
goberno deben ser os eixos fundamentais de toda accion politica e sé cando a accion dos
responsables publicos se somete a escrutinio, cando os cidadans poden cofiecer como se
toman as decisiéns que lles afectan, como se manexan os fondos ptblicos ou baixo que
criterios actuan as nosas instituciéns pddese falar do inicio dun proceso no que os poderes
publicos comezan a responder a unha sociedade que é critica, esixente e que demanda
participacién dos poderes publicos.

Pola stia banda, a Lei galega 1/2016, sinala na sta Exposicion de Motivos que a crecente
esixencia cidada de control ptblico da actuacidn das administracions aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso & informacion publica.

Cuarto. Prazo para a interposicién do recurso

O artigo 28.3 da Lei 1/2016, establece que o procedemento das reclamacidons fronte as
resoluciéns en materia de acceso 4 informacion publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucion expresa ou presunta en
materia de acceso a informacion poderd interpofierse unha reclamaciéon con caracter
potestativo e previo a sla impugnacidn na via contencioso-administrativa.

Esta reclamacidn interpofierase no prazo dun mes para contar desde o dia seguinte ao da
notificacién do acto impugnado ou desde o dia seguinte a aquel no que se produzan os efectos
do silencio administrativo.

Tal e como establece o Criterio Interpretativo 1/2016, do Consejo de Transparencia y Buen
Gobierno, de acordo con reiterada doutrina xurisprudencial e coas previsidns normativas
contidas nos artigos 122 e 124 da Lei 39/2015, poderanse interpofier recursos de alzada e
reposicion, respectivamente, respecto de resolucions presuntas en calquera momento fronte
a actos que non sexan expresos.

No presente caso, ao interesado notificouselle unha contestacion, con data do 29 de setembro
de 2020, que non podemos considerar resolucion do procedemento como se xustificara no
fundamento quinto desta resolucidn, fronte & que o interesado presentou un escrito que

cualifica de recurso de reposicion, e que a Conselleria cualifica como nova solicitude. A esta
nova solicitude, a Conselleria remitiulle un escrito de contestacion, que tampouco podemos
considerar como resolucidn, notificada ao interesado o 27 de novembro de 2020. O interesado
presentou a sua reclamacion ante a Comision da Transparencia con data do 26 de novembro,
polo que debemos admitir a mesma, por estar presentada en prazo.

Quinto.- Analise do expediente

Antes de entrar no fondo do asunto, debe examinarse a posible existencia dun vicio de forma
na resolucion da solicitude de acceso a informacién. De conformidade co establecido no artigo
27 da Lei 1/2016, no ambito da Administracion autondmica a competencia para a resolucion
das solicitudes de acceso & informacion corresponde & persoa titular da Secretaria Xeral
Técnica, da Direccion Xeral ou da Delegacién Territorial.

No presente caso, a solicitude de acceso a informacién contestduselle mediante escrito de
contestacion da Subdireccion Xeral de Inspeccion de Servizos Sanitarios, o 29 de setembro,
Sen que na mesma se expresaran 0s recursos que contra a mesma podia interpor o interesado.
Non se fai referencia nesa contestacion, a existencia dunha delegacién de competencias na
Subdireccion Xeral de Inspeccidon de Servizos Sanitarios, tal e como esixe o artigo 40.4 da Lei
40/2015, do 1 de outubro, do réxime xuridico do sector publico, polo que debe en principio
considerarse que a dita comunicacion pola que se denega o acceso a unha informacién é un
acto é nulo, de acordo co establecido no artigo 47 da Lei 39/2015.

O interesado presentou con data do 29 de outubro de 2020, un escrito que considera como
recurso de reposicion, e que a Conselleria cualifica como nova solicitude, e que volve a
contestar mediante un simple escrito da referida subdireccion.

Por tanto, non se ditou resolucion sobre a solicitude de acceso & informacion por érgano
competente (titular da Secretaria Xeral Técnica ou Delegacidon Territorial), senén que se deu
unha contestacidn, que non se pode considerar que tefia o caracter de resolucién, e fronte &
que non se lle ofrecen ao solicitante, os recursos que contra ela proceden.

De conformidade co disposto no artigo 119.2 da Lei 39/2015, do 1 de outubro, do
procedemento administrativo comun das administracidns publicas, cando existindo vicio de
forma non se estime procedente resolver sobre o fondo, ordenarase a retroaccion do
procedemento ao momento no que o vicio foi cometido, sen prexuizo de que eventualmente
poida acordarse a convalidacién de actuaciéns polo dérgano competente para iso, de
conformidade co establecido no artigo 52.

En base aos feitos e fundamentos de dereito anteriormente expresados, a Comision da
Transparencia,

ACORDA

Unico: Declarar a non conformidade a dereito e instar a retroaccién do expediente de

solicitude de acceso presentada por | G o data 26 de

novembro de 2020, ds auditorias de acreditacion de hospitais solicitadas.

Contra esta resolucion que pon fin a via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte a notificacién desta resolucién, ante a Sala do contencioso-
administrativo do Tribunal Superior de Xustiza de Galicia, de conformidade co previsto no
artigo 10.1 da Lei 29/1998, do 13 de xullo, reguladora da xurisdicién contencioso-

administrativa.

Santiago de Compostela,

